
Annotatsiya 

Ushbu maqola mamlakatimizda o’suvchi limono’t (Melissa officinalis L)  o’simligiga asab 

kasalliklarini davolashda ishlatiladigan sintetik dori vositalari o’rnini bosish xususiyatlarini beruvchi 

vitaminlar miqdorini analiz qilishga qaratilgan. Limono’tining xlorid kislotaning 0,1 N suvli 

eritmasidagi ekstrakti tarkibidagi  vitaminlar miqdorini  yuqori samaralik suyuqlik xromotografiyasi 

usulida aniqlanganda vitaminlar miqdori quyidagicha tartibda: B1 - 22.348, B9-16.3,  B6- 1.778, C-

1.778, B3-1.778,  B2 - 0.950, PP -0.091 mg/g da bo’lishi o’z tasdig’ini topdi. Bu esa ushbu o’simlikni 

asab kasalliklarini oldini olish va davolashda samarali vositalar ishlab chiqarishda istiqbolli dorivor 

o’simliklar qatoriga kiritish imkonini beradi. 

Havola uchun 

VITAMINLARNI YUSSX USULDA ANIQLASH. Tovarlar Kimyosi Va Xalq Tabobati Jurnali, 

3(4). https://doi.org/10.55475/jcgtm/vol3.iss4.2024.316 

 

O’simliklar insonlar tomonidan ming yillardan buyon dori-darmon, oziq-ovqat manbai hamda 

qurilish materiallari sifatida foydalanib kelinmoqda. O’simliklar ko’plab qimmatli kimyoviy 

birikmalarning asosiy manbalari hisoblanadi. Mana shunday o’simliklardan biri mamlakatimizda 

o’suvchi dorivor (Melissa officinalis L) oilasiga mansub bir yillik   limon o’tidir[1,2]. Limono’t 

O’zbekiston uchun noan’anaviy bo’lgan istiqbolli dorivor o’simlik bo’lib, O’rta Osiyo, Qrim, 

Kavkaz, Rossiyaning Yevropa qismining janubida va boshqa davlatlarda soya joylarda o’sadi. 

Mamlakatimizda asosan yovvoyi holda Toshkent va Surxondaryo viloyatlarda uchraydi va qisman 

madaniylashtirilgan[3,4]. 

Bugungi kunda insoniyatni qamrab olgan yana bir muammo bu asab tizimi kasalliklari va 

ularni davolashdir. Asab kasalliklarini qaysi birini olmaylik, ular inson hayoti uchun xavflidir.  

Chunki, inson organizmida yuzaga keladigan har qanday kasallik ham asab tizimining yengil yoki 

og’ir darajada zararlanishi natijasida kelib chiqishi butun dunyo olimlari tomonidan 

tasdiqlangan[5,6].  

Nerv kasalliklarini oldini olish va davolashda bir qancha kimyoviy preparatlar qo’’llanilib 

kelinishiga qaramasdan bugungi kunda kasallik tobora yosharib bormoqda. Bu borada yurtimizda 

o’sadigan bir qator o’simliklar asosida oziq-ovqat qo’shilmalar, biologik faol qo’shilmalari ishlab 

chiqilib amaliyotda foydalanib kelinmoqda. Bunday o’simliklar qatoriga yuqorida 

ta’kidlaganimizdek,bugungi kunda tinchlantiruvchi xususiyatga ega bo’lgan,o’zining boy kimyoviy 

tarkibi bilan bir qator ilmiy markazlarda tadqiqot ob’ektlari sifatida foydalanib kelinayotgan 

limono’tni kiritish mumkin[6,13,14]. 

Shundan kelib chiqqan holda olib brogan tajribalarimiz mamlakatimizda o’suvchi limono’t 

o’simligini yer ustki qimi tarkibidagi suvda eruvchan vitaminlar miqdori YUSSX aniqlashga 

qaratilgan. 

Tajriba qism. Foydalanigan reaktiv va jihozlar. Vitamin B12 “Rhydburg Pharmaceuticals” 

(Germaniya), C vitamin “Carl Roth GmbH” (Germaniya), B9 “DSM Nutritional Products GmbX” 

dan (Germaniya), B1, B2, B3, B6, PP vitaminlar “BLDPharm” (Xitoy) olingan. HPLC darajadagi 

tozalikda suv, asetonitril, kimyoviy toza markadagi sirka kislota va natriy gidroksidi reaktivlaridan 

foydalanildi.  

O’simlik tarkibidagi suvda eruvchan vitaminlar miqdorini Yaponiyaning Shimadzu 

kompaniyasida ishlab chiqarilgan LC-40 Nexera Lite yuqori samarali suyuqlik xromatografida 

amalga oshirildi. [7] 

Standart eritmalarni tayyorlash. C (CAS 50-81-7), B1 (CAS 59-43-8), B6 (CAS 58-56-0), 

B3 (CAS 59-67-6), B12 (CAS 68–19–9) va PP (CAS 98-92-0) vitaminlarning eritmalari (100 mg/l) 

har bir vitaminning 5 mg dan miqdori 50 ml 0,1 N li HCl eritmasida eritib tayyorlanadi. B2 (CAS 83-

88-5) va B9 (CAS 59-30-3) vitaminlarining standart eritmalari ushbu vitaminlarning 5 mg ni 50 ml 

0,025% natriy gidroksid eritmasida eritib tayyorlandi. So‘ngra dastlabki B1,  B6, B3, B12, PP 

vitaminlardan 200 mkl dan olib aralashtirildi va har bir vitaminning konsentratsiyasi 14.286 mg/l dan 

bo’lgan eritma tayyorlandi. Shu tariqa 7.143, 3.571, 1.786 mg/l dan standart eritmalar tayyorlandi. 

Vitamin C ning ham 286, 143, 71.5, 57.2 mg/l konsentratsiyali standart eritmalari tayyorlandi. 

Kalibrlovchi grafik tuzish uchun 0 mg/l konsentratsiya uchun  toza suv ishlatildi.[8,11] 

Namuna ekstraktini tayyorlash. Suvda eruvchan vitaminlarni ekstraksiya qilish uchun 

tekshiriladigan namunadan 1 gr o’lchab olinib, 50 ml hajmli konussimon kolbaga solindi va 25 ml 

0,1 N li HCl eritmasi qo’shildi. Aralashma GT SONIC-D3 (Xitoy) markali ultratovushli vannada 60 
oC haroratda 20 daqiqa davomida ekstraksiya qilindi. So’ngra aralashma sovitilib, filtrlandi hamda 

o’lchov kolbasida suv bilan 25 ml ga yetkazildi. Ekstraktdan 1,5 ml miqdori 0,22 mkm li shpritsli 

filtrda filtrlanib vialaga solindi hamda analiz uchun foydalanildi.[7,9] 

Xromatografik sharoitlar. Vitaminlarni aniqlash. Standart eritmalar va namuna ekstrakti 

LC-40D nasosi, SIL-40 avtosampleri, SPD-M40 foto-diod matritsali detektoridan (PDA) iborat LC-

40 Nexera Lite yuqori samarali suyuqlik xromatografi va LabSolutions ver. 6.92 dasturiy ta’minoti 

yordamida tahlil qilindi. Shim pack GIST C18 (150 × 4,6 mm; 5 mkm, Shimadzu, Yaponiya) teskari 

fazali kolonkasi hamda asetonitril (A) va sirka kislotaning suvdagi 0,25 % li eritmasi (B) dan tashkil 

topgan gradientli harakatchan faza (1-jadval) qo'llanildi. In'ektsiya hajmi 10 mkl, oqim tezligi 0,6 

ml/min va kolonka termostati harorati 40 °C etib belgilandi. Har bir vitaminning analitik signali 

(cho'qqi maydoni) uchta to'lqin uzunliklari 265, 291, 550 nm da qayd etildi. Vitamin C ni aniqlash 

uchun 15 daqiqali gradiyent ishlatildi (2-jadval) va analitik signal 265 nm to‘lqin uzunlikda o‘lchandi. 

1-jadval.  

Vitaminlarni aniqlashda harakatchan faza gradiyent dasturi. 

Vaqt, daqiqa Atsetonitril (A), % 0,5 % li sirka kislota (B), % 

0 0 100 

3 0 100 

14 20 80 

17 50 50 

18 0 100 

25 Tugatish 

2-jadval.  

Vitamin C miqdorini aniqlashda harakatchan faza gradiyent dasturi. 

Vaqt, daqiqa Atsetonitril (A), % 0,5 % li sirka kislota (B), % 

0 0 100 

2 0 100 

6 50 50 

6,01 0 100 

15 Tugatish 

Olingan natijalar. Limono’t ekstrakti tarkibidagi vitaminlarni aniqlash. Namuna 

ekstrakti xromatogrammasi (1,2-rasmlar) olindi hamda natijalar asosida 100 g meva tarkibidagi 

vitaminlar miqdorlari quyidagi formula bilan hisoblanib 3-jadvalda keltirildi. 

 
Bu yerda, X – 100 gram meva tarkibidagi vitaminlarning miqdori, mg; 

Cvit – ekstrakt tarkibidagi vitaminning YuSSX usuli bilan aniqlangan konsentratsiyasi, mg/l; 

Vekstrakt – namuna ekstraktining hajmi, l; 

mnamuna – ekstrakt tayyorlash uchun tortib olingan namuna massasi.[7,10] 

1-rasm. Limono’t suvli ekstrakti tarkibidagi vitaminlarni aniqlash xromatogrammasi. 

 
2-rasm. Limono’t ekstrakti tarkibidagi vitamin C miqdorini aniqlash xromatogrammasi. 

3-jadval. 

 Ekstraktdagi vitaminlarning miqdori va ushlanish vaqtlari. 

Vitamin 
Ushlanish vaqti, 

sek 

Konsentratsiya, 

mg/l 

100 g 

namunadagi 

miqdor, mg 

Vitamin B1 2,965 8,939 22,348 

Vitamin B3 5,721 0,711 1,778 

Vitamin PP 7,647 0,364 0,910 

Vitamin B9 16,644 6,52 16,300 

Vitamin B2 18,999 0,38 0,950 

Vitamin B6 6,281 0,711 1,778 

Vitamin B12 Aniqlanmadi 0 0,000 

Vitamin C 4,299 0,471 1,178 

Ushbu xromatorgamma natijalari va ularning tahlillaridan ko’rinib turibdiki, dorivor limono’ti 

tarkibida moddalar almashinuvi, qizil qon hujayralarining hosil bo’lishida, buyrak  va yurak-qon 

tomir tizimi faoliyatini normal boshqarilishida,  asab tizimidagi buzilishlarni oldini olish va 

davolashda ahamiyatli bo’lgan  B-guruh vitaminlar miqdori yetarli darajada borligi aniqlandi.[12-14] 

3- jadvalda keltirilgan ma’lumotlarga ko’ra, dorivor limono’ti tarkibida mavjud bo’lgan B–

guruh vitaminlar umumiy vitaminlarning asosiy qismini tashkil etadi.[13,14] Dorivor limono’ti 

tarkibida  B1 vitamin mos ravishda 100 g da 22,348 mg miqdorda mavjud bo’lib, u tiamin deb ham 

ataladi. B1 vitamin asosan xotira muammolari,ishtahasizlik,asab tizimi va yurak-qon tomir 

faoliyatidagi muammolarni barataraf etishda, kuchli antioksidantligi tufayli ayrim teri kasalliklarida, 

erta qarish va tirnoqlarning shikastlanishini davolashda yaqindan  yordam beradi.  Shuningdek, B9 

vitamini 100g mahsulot takibida 16,3 mg tashkil etib, u foliy kislotasining tabiiy shakli hisoblanadi 

va organizmda qizil va oq qon hujayralarini saqlab turilishi, metobolizm,tetiklik va yashovchanlikni 

ta’minlashda,organizmdagi genetik qurilish bloklari (DNK vaRNK)ni sintez qilish va saqlashda, 

jiddiy tug’ma nuqsonlarni oldini olishda muhim rol o’ynaydi.  [15]  

Xulosa. Olingan natijalardan ko’rish mumkinki, mamlakatimizda yetishtiriladigan dorivor 

limon o’ti tarkibidagi suvda eruvchan vitaminlarni  B1 < B9  < B6 < B3<C <B2<PP kamayib borish 

tartibida joylashtirish mumkin va bunda eng yuqori unum B1 22,348 mg/g, B9 16.3 mg/g tashkil etishi 

o’z tasdig’ini topdi. Bu esa ushbu o’simlikdan asab kasaliklarini oldini olish va davolashda samarali 

oziq-ovqat qo’shilmasi hamda preparatlar olishda dastlabki xom-ashyo manbasi sifatida tavsiya etish 

imkonini beradi. 

